
1-тарау. Жалпы ережелер
1. Осы «Bereke Bank» АҚ-да дербес деректерді өңдеу саясаты (бұдан әрі – Саясат) Қазақстан Республикасының (бұдан әрі - ҚР) заңнамасына, Еуропалық Парламенттің және Еуропалық Одақ Кеңесінің N 2016/679 «Дербес деректерді өңдеу кезінде жеке тұлғаларды қорғау туралы және осындай деректердің еркін айналымы туралы, сондай - ақ 95/1/ЕО директивасының  күшін жою туралы регламентіне (Дербес деректерді қорғау туралы жалпы регламент)» (Брюссель қ. 27.04.2016 қабылданды) (бұдан әрі - Регламент) және «Bereke Bank» АҚ (бұдан әрі - Банк) ішкі нормативтік құжаттарына сәйкес дайындалды. 
2. Осы Саясат дербес деректерді өңдеу және қауіпсіздігін қамтамасыз ету саласындағы заңнаманың және халықаралық құжаттардың талаптарын жүзеге асыру мақсатында дайындалды және адам мен азаматтың Банктегі дербес деректерін өңдеу кезінде оның құқықтары мен бостандықтарын қорғауды қамтамасыз етуге бағытталды. 
3. Осы Саясат:  
1) дербес деректерді өңдеу мақсаттарын; 
2) дербес деректер мен Дербес деректер субъектілерінің классификациясын; 
3) дербес деректерді өңдеудің жалпы қағидаларын; 
4) дербес деректерді өңдеу процесін басқару жүйесінің негізгі қатысушыларын; 
5) дербес деректерді өңдеу процесін басқару жүйесінің негізгі тәсілдемесін белгілейді.  
4. Осы Саясаттың ережелері дербес деректерге қол жетікізе алатын Банктің барлық қызметкерлері үшін орындауға міндетті болып табылады.  
5. Осы Саясатта мынадай ұғымдар мен анықтамалар пайдаланылады: 
1) Банк – (дербес деректерді өңдеуші оператор, бақылаушы) – дербес деректерді жинауды, сақтауды, өңдеуді, беруді, өзге әрекеттерді жүзеге асыратын, сондай-ақ дербес деректерді өңдеу мақсаттарын, өңдеуге жататын дербес деректердің құрамын және дербес деректермен жасалатын әрекеттерді анықтайтын «Bereke Bank» АҚ; 
2) жақын туыстар - осы саясат аясында жұбайы (зайыбы), ата-анасы, балалары, асырап алушылары, асырап алынған балалары, ата-анасы бір және ата-анасы бөлек аға-інілері мен апа-сіңлілері, атасы, әжесі, немерелері; 
3) ҚжАҚД – Қауіпсіздік және ақпаратты қорғау департаменті; 
4) Үміткер - дербес деректерін Банк қабылдаған Банктегі бос лауазымға таласушы жеке тұлға;  
5) Клиент - Корпоративтік клиент пен Бөлшек клиент бірге аталғанда қолданылатын термин; 
6) Корпоративтік клиент - Банкпен қызмет көрсету туралы шарт жасасқан немесе жасасуды көздеген/Банк үшін қызметтер көрсететін/жұмыстарды орындайтын заңды тұлға, жеке кәсіпкер, нотариус, адвокат, жеке сот орындаушысы; 
7) дербес деректерді өңдеу - дербес деректерді жинауды, жазуды, жүйелеуді, жинақтауды, сақтауды, нақтылауды (жаңартуды, өзгертуді) алуды, пайдалануды, беруді (ұсынуды, қолжетімділікті), иесіздендіруді, бұғаттауды, алып тастау мен жоюды қоса алғанда, дербес деректерді пайдалана отырып немесе пайдаланбай жүзеге асырылатын Банктің кез келген әрекеті (операциясы) немесе әрекеттер (операциялар) жиынтығы; 
8) дербес деректерді бұғаттау - дербес деректерді өңдеуді уақытша тоқтату (дербес деректерді нақтылау үшін өңдеу қажет болған жағдайдан басқа); 
9) дербес деректерді иесіздендіру - нәтижесінде дербес деректердің дербес деректер субъектісіне тиесілігін анықтау мүмкін емес әрекеттер; 
10) дербес деректерді ұсыну - дербес деректерді белгілі тұлғаға немесе белгілі тұлғалар тобына ашуға бағытталған әрекеттер; 
11) дербес деректерді жою - нәтижесінде дербес деректерді қалпына келтіру мүмкін болмайтын әрекеттер; 
12) дербес деректерді тарату - нәтижесінде дербес деректерді беру, оның ішінде бұқаралық ақпарат құралдары арқылы беру немесе дербес деректерге қандай да бір өзге тәсілмен қолжетімділік ұсынылатын әрекеттер; 
13) Дербес деректер тізілімі – бақылаушы, өңдеу мақсаты, дербес деректер санаттары, дербес деректерді алушылар санаты, жою мерзімдері, дербес деректерді қорғау үшін қауіпсіздік шаралары туралы ақпаратты қамтитын тізбе;  
14) бөлшек клиент - жария шарттың талаптарына қосылу арқылы қызметтерді алуды қоса алғанда, Банкпен қызметтерді көрсету туралы шарт жасасқан және дербес деректері Банкке берілген жеке тұлға; 
15) Дербес деректер субъектісі - дербес деректер тиесілі тұлға.
2-тарау. Жалпы талаптар  
6. Банк келесі мақсаттарда дербес деректерді өңдеуді жүзеге асырады: 
1) Банктің Жарғысына және Банкке банктік және өзге операцияларды жүзеге асыруға берілген лицензияға сәйкес банктік және өзге операцияларды/қызметтерді және мәмілелерді жүзеге асыру; 
2) Дербес деректер субъектісімен кез келген шарттар жасасу және оларды одан әрі орындау; 
3) Банктің акциялар, сауалнамалар, зерттеулер жүргізуі; 
4) Дербес деректер субъектісіне Банктің көрсететін қызметтері туралы, Банктің жаңа өнімдерді және қызметтерді дайындауы туралы ақпаратты ұсыну; Клиентті Банктің өнімдеріне және қызметтеріне қатысты ұсыныстар туралы хабардар ету; 
5) Банктің кадрлық жұмысын жүргізу және жұмыскерлерді есепке алуды ұйымдастыру; 
6)  Үміткерлерді тарту және іріктеу; 
7) статистикалық есептілікті қалыптастыру, оның ішінде үшінші тұлғаларға ұсыну үшін; 
8) Банктің әкімшілік-шаруашылық қызметті жүзеге асыруы; 
9) алаяқтық, шоттан ақшаны ұрлау жағдайларын, өзге де құқыққа қайшы әрекеттерді анықтау, болашақта осындай құқыққа қайшы әрекеттерді болдырмау және осындай әрекеттердің салдарын оқшаулау; 
10) өзге мақсаттар. 
3-тарау. Дербес деректер мен Дербес деректер субъектілерінің классификациясы  
7. Белгілі немесе айқындалатын жеке тұлғаға (Дербес деректер субъектісіне) тікелей немесе жанама қатысы бар, алдын ала белгілі мақсаттарға жету үшін Банк өңдейтін кез келген ақпарат дербес деректерге жатады. 
8. Егер ҚР заңнамасында өзгеше белгіленбесе, Банк нәсілдік және ұлттық тиесілігіне, саяси көзқарастарына, діни немесе философиялық нанымдарына, интимдік өміріне қатысты арнайы санаттағы дербес деректерді өңдеуді жүзеге асырмайды. 
9. Банк Дербес деректер субъектісінің (қолданыстағы заңнамада қарастырылған жағдайларда сақтандырылған тұлғалардың және өзге тұлғалардың) денсаулық жағдайына қатысты арнайы санаттағы дербес деректерді өңдеуді жүзеге асыруға құқылы. 
10. Банк банктік қызметтер көрсету және Банк аумағына өткізуді жүзеге асырған кезде жұмыскерлер мен келушілердің жеке басын айқындау кезінде Банк клиенттері мен жұмыскерлерін сәйкестендіру мақсатында биометриялық дербес деректерді өңдеуді жүзеге асыруға құқылы. 
11. Банк Дербес деректер субъектілерінің келесі санаттарының дербес деректерін өңдеуді жүзеге асырады:  
1) Үміткер болып табылатын жеке тұлғалар; 
2) Банк Жұмыскері немесе олардың жақын туыстары болып табылатын жеке тұлғалар; 
3) қызметтерді көрсету бойынша жұмыстарды орындайтын және Банкпен азаматтық-құқықтық сипаттағы шарт жасасқан жеке тұлғалар; 
4) Банктің басқару органдарына кіретін жеке тұлғалар; 
5) Банктің Корпоративтік клиенттінің мүдделерін білдіретін жеке тұлғалар (Корпоративтік клиенттің өкілдері); 
6) Банктің Бөлшек клиенттері болып табылатын жеке тұлғалар; 
7) Банктің қызметтерін, Банк арқылы үшінші тұлғалардың қызметтерін алған немесе алуды көздеген немесе дербес деректері Банктің автоматтандырылған жүйелеріне енгізілуі және ҚР заңнамасына сәйкес өңделуі тиіс деген талаппен Банкпен шарттық қатынастары жоқ жеке тұлғалар; 
8) Банк Клиенттеріне жатпайтын, дербес деректері Банктің автоматтандырылған жүйелеріне енгізілуі және ҚР заңнамасына сәйкес өңделуі тиіс деген талаппен Банктің Әкімшілік-шаруашылық қызметті жүзеге асыруына байланысты Банкпен шарттық қатынастар орнатқан немесе орнатуды көздеген жеке тұлғалар; 
9) өзінің дербес деректерін жалпыға бірдей қолжетімді еткен жеке тұлғалар, ал оларды өңдеу олардың құқықтарын бұзбайды және ҚР заңнамасымен белгіленген талаптарға сәйкес; 
10) Банкке дербес деректерін өңдеуге келісім берген өзге жеке тұлғалар немесе Заңда көзделген мақсаттарға жету үшін, ҚР заңнамасымен Банкке жүктелген функцияларды, өкілеттіліктер мен міндеттемлерді жүзеге асыру мен орындау үшін дербес деректері Банкке қажет болған жеке тұлғалар.  
4-тарау. Дербес деректерді өңдеудің жалпы қағидалары   
12. Банк дербес деректерді өңдеуді жалпы қағидалар негізінде жүзеге асырады: 
1) деректер субъектісіне қатысты заңды, әділ және айқын негізде өңдеу («заңдылық, әділдік және айқындық»); 
2) дербес деректерді өңдеу мақсаттарының дербес деректерді жинау кезінде алдын ала белгіленген және мәлімделген мақсаттарға сәйкес болуы («мақсатты шектеу»); 
3) дербес деректерді өңдеу көлемінің, сипаты мен тәсілдерінің дербес деректерді өңдеу мақсаттарына сәйкес болуы; 
4) дербес деректердің дұрыстығы, олардың өңдеу мақсаты үшін жеткілікті болуы, дербес деректерді жинау кезінде мәлімделген мақсаттарға қатысты артық болып табылатын дербес деректерді өңдеуге жол бермеу («деректерді азайту»); 
5) өңдеу мақсаттары өзара үйлеспейтін дербес деректерді қамтитын деректер базаларын біріктіруге жол бермеу; 
6) дербес деректерді Дербес деректер субъектісін анықтауға мүмкіндік беретін нысанда оларды өңдеу мақсаттары үшін талап етілетін уақыттан аса сақтамау («сақтау бойынша шектеу»); 
7) егер дербес деректерді сақтау мерзімі ҚР заңнамасымен, тарабы, пайда көрушісі немесе кепілшісі болып Дербес деректер субъектісі табылатын шартпен белгіленбесе, дербес деректерді өңдеу мақсаттарына жеткен соң жою немесе иесіздендіру; 
8) өңделетін дербес деректердің құпиялылығын және қауіпсіздігін қамтамасыз ету. 
9) санкцияланбаған немесе заңсыз өңдеуді және деректерді кездейсоқ жоғалтудан, бұзу мен жоюдан қорғауды қоса алғанда, тиісті техникалық және ұйымдастырушылық шараларды қолдана отырып, дербес деректердің тиісті қауіпсіздігіне кепіл беретін тәсілмен өңдеу («бүтіндік пен құпиялылық»); 
10) дербес деректердің дәлдігі мен өзектілігі; деректерді өңдеу мақсатын ескере отырып, нақты емес деректерді уақытылы жоюға немесе түзетуге кепіл беру үшін негізделген  шараларды қабылдау («дәлдік»). 
13. Дербес деректерді өңдеу аясында Дербес деректер субъектісінің құқықтары: 
1)  Банкте, сондай-ақ үшінші тұлғада өзінің дербес деректерінің болуы туралы білу, сондай-ақ келесілерді қамтитын ақпаратты алу: 
дербес деректерді алу және өңдеу дерегін, мақсатын, тәсілдерін растау; 
дербес деректердің тізбесі; 
дербес деректерді өңдеу мерзімдері, оның ішінде оларды сақтау мерзімдері немесе егер мүмкін болмаса, көрсетілген мерзімді анықтаудың критерийлері;  
Банктің және қажет болған жағдайда оның өкілінің сәйкестендіру ақпараты мен байланыс деректері; 
тиісті жағдайларда дербес деректерді қорғау жөніндегі инспектордың байланыс деректері; 
тиісті жағдайларда Банктің дербес деректерді үшінші елге немесе халықаралық ұйымдарға беру ниеті; 
қадағалау органына шағымдану құқығы туралы; 
дербес деректерді беру заңнамада немесе шартта қарастырылған талап па әлде шарт жасасу үшін қажетті талап болып табылады ма, сондай-ақ деректер субъектісі дербес деректерді беруге міндетті ме және аталған деректерді бермеудің болжалды салдары туралы;  
шешімді қабылдаудың автоматтандырылған процессі туралы, оның ішінде сәйкес профильді қалыптастыру және аталған жағдайларда кемінде тиісті логикалық сызба туралы расталған ақпарат, сондай-ақ деректер субъектісі үшін өңдеудің маңыздылығы мен болжалды салдары туралы;  
2) тиісті құжаттармен расталған негіздер болған жағдайда Банктен өзінің дербес деректерін өзгерту мен толықтыруды талап ету; 
3) дербес деректерді жинау, өңдеу талаптарының бұзылуы туралы ақпарат болған жағдайда Банктен, сондай-ақ үшінші тұлғадан өзінің дербес деректерін бұғаттауды талап ету; 
4) деректерді жинау мен өңдеу ҚР заңнамасын бұза отырып жүргізілген, сондай-ақ ҚР заңнамасымен белгіленген өзге жағдайларда Банктен, сондай-ақ үшінші тұлғадан өзінің дербес деректерін жоюды талап ету; 
5) ҚР заңнамасына қайшы келген немесе орындалмаған міндеттемелер болған жағдайларда дербес деректерді жинауға, өңдеуге берген келісімді қайтарып алу; 
6) Банкке өзінің дербес деректерін дербес деректердің жалпыға бірдей қолжетімді көздерінде таратуға келісім беру (бас тарту); 
7) өзінің құқықтары мен заңды мүдделерін қорғау, оның ішінде моральдық және материалдық зиянды өтеу; 
8) ҚР заңнамасымен қарастырылған өзге де құқықтарды жүзеге асыру. 
14. Дербес деректерді өңдеу аясында Банктің құқықтары: 
1) Дербес деректер субъектісінің дербес деректерін мәлімделген мақсатқа сәйкес өңдеу; 
2) Дербес деректер субъектісінен шартты орындау, қызмет көрсету, Дербес деректер субъектісін сәйкестендіру үшін, сондай-ақ ҚР Заңнамасымен қарастырылған өзге де жағдайларда қажетті расталған дербес деректерді ұсынуды талап ету; 
3) егер дербес деректерді өңдеу қылмыстық жолмен алынған кірістерді заңдастыруға (жылыстатуға) және терроризмді қаржыландыруға қарсы іс-қимыл мәселелері жөніндегі заңнамаға сәйкес жүзеге асырылған болса, Дербес деректер субъектісінің оның дербес деректеріне қолжетімділігі үшінші тұлғалардың құқықтары мен заңды мүдделерін бұзса, сондай-ақ ҚР заңнамасымен қарастырылған өзге де жағдайларда Дербес деректер субъектісінің оның дербес деректеріне қолжетімділігін шектеу; 
4) жеке тұлғалардың жалпыға бірдей қолжетімді дербес деректерін өңдеу; 
5) ҚР заңнамасына сәйкес жариялануға немесе міндетті түрде ашылуға жататын дербес деректерді өңдеуді жүзеге асыру;  
6) Дербес деректер субъектісінің келісімімен дербес деректерді өңдеуді басқа тұлғаға тапсыру; 
7) ҚР заңнамасына қайшы келмейтін өзге де іс-әрекеттер жасау. 
15. Банк өңделетін дербес деректердің көшірмелерінің болуын қамтамасыз етуі тиіс. Егер деректер субъектісі электрондық тәсілмен сұрату жіберсе, егер деректер субъектісі басқасын сұратпаса, ақпаратты қабылданған электрондық нысанда ұсынуға тиіс. 
5-тарау. Дербес деректерді өңдеу процесін басқару жүйесінің негізгі қатысушылары 
16. Дербес деректерді өңдеу процесін тиімді басқаруды жүзеге асыру мақсатында оның негізгі қатысушылары анықталды. 
17. Банк Басқармасы:
1) Дербес деректерді өңдеу саясатын анықтайды, қарастырады және алдын ала бекітеді; 
2) тәуекелге ұшыраған дербес деректерді пайдаланумен байланысты Банктің әрекеттерін жүзеге асыру бойынша шешім қабылдайды; 
18. Банктің Директорлар кеңесі Дербес деректерді өңдеу саясатын бекітеді. 
19. Дербес деректерді өңдеуді ұйымдастыруға және қорғауға жауапты жұмыскер Банктің Басқарма Төрағасының бұйрығымен тағайындалады және келесі функцияларды атқарады: 
1) ҚР Заңнамасына, осы Саясатқа, Банктің ішкі нормативтік құжаттарына сәйкес дербес деректерді өңдеу процесін (автоматтандыру құралдарын пайдалана отырып немесе осындай құралдарды пайдаланбай, оның ішінде қағаз жеткізгіштерде жүзеге асырылатын) дайындайды, ұйымдастырады және бақылайды; 
2) бірыңғай ережелер бойынша дербес деректерді өңдеу процесін басқаруды және тұрақты жетілдіруді, процесті стандарттауды және тираждауды жүзеге асырады; 
3) дербес деректерді өңдеу мәселелеріне, дербес деректерді қорғауға қойылатын талаптарға қатысты ішкі нормативтік құжаттарды Банктің тиісті алқалы органына бекіту үшін дайындайды және ұсынады; 
4) дербес деректерді өңдеу мәселелері, дербес деректерді қорғауға қойылатын талаптар жөніндегі ҚР заңнамасының, осы Саясаттың, Банктің ішкі нормативтік құжаттарының ережелерін Банк жұмыскерлерінің назарына жеткізуді ұйымдастырады және (немесе) жеткізеді; 
5) Банктегі дербес деректерді өңдеумен байланысты тәуекелдерді талдауды, бағалауды және болжауды, тәуекелдерді азайту бойынша шараларды дайындауды жүзеге асырады; 
6) процестердің дербес деректер субъектісінің құқықтары мен бостандықтарына ықпал етуін бағалауды жүзеге асырады; 
7) дербес деректерді өңдеу мен қорғау саласындағы белгіленген міндетті талаптармен сәйкестігі бойынша дербес деректерді өңдеудің автоматтандырылған жүйелеріне және процестеріне талдау жүргізеді; 
8) дербес деректерді өңдеу рәсімдері мен құралдарының, оның ішінде Дербес деректер тізілімінің есебін жүргізуді жүзеге асырады;  
9) дербес деректерді өңдеу тапсырмасының шарттарының, дербес деректерді беру туралы шарттардың болуы мен мазмұнының толықтығын бақылауды жүзеге асырады (DTA); 
10) дербес деректерді оларға заңсыз немесе кездейсоқ қолжетімділіктен, дербес деректерді жоюдан, өзгертуден, бұғаттаудан, көшіруден, ұсынудан, таратудан, сондай-ақ дербес деректерге қатысты өзге заңсыз әрекеттерден қорғаудың құқықтық, ұйымдастырушылық және техникалық шараларын дайындау және қолдануды ұйымдастыруды жүзеге асырады; 
11) дербес деректерді өңдеу кезінде олардың қауіпсіздігіне төніп тұрған қауіпті анықтауды жүзеге асыру; 
12) дербес деректердің ақпараттық жүйелерінің қорғалу деңгейін ұйымдастыруды және бақылауды жүзеге асырады; 
13) дербес деректердің қауіпсіздігін қамтамасыз ету бойынша қабылданатын шаралардың тиімділігін бағалауды жүзеге асырады; 
14) дербес деректердің қауіпсіздігі мен қорғалуын қамтамасыз етуге бағытталған ішкі рәсімдерді дайындайды; 
15) оператордың/бақылаушының және оның жұмыскерлерінің ҚР Заңнамасын, осы Саясатты, Банктің ішкі нормативтік құжаттарын, дербес деректерді қорғау талаптарын сақтауын ішкі бақылауды ұйымдастырады және жүзеге асырады; 
16) дербес деректер субъектілерінің немесе олардың өкілдерінің өтініштері мен сұратуларын қабылдау мен өңдеуді ұйымдастырады және (немесе) осындай өтініштер мен сұратуларды қабылдау мен өңдеуді бақылауды жүзеге асырады; 
17) Банктің құрылымдық бөлімшелеріне дербес деректерді өңдеу мәселелері бойынша мемлекеттік билік органдарымен және қадағалау органдарымен өзара әрекеттесу мәселелері бойынша методологиялық көмек көрсетуді жүзеге асырады;  
18) дербес деректерді қорғау мәселелері бойынша мемлекеттік билік органдарымен өзара әрекеттесуді жүзеге асырады; 
19) қолданылатын талаптарға сәйкес дербес деректердің таралып кету фактілері туралы қадағалау органдарына хабарландыруды жүзеге асырады;  
20) дербес деректер субъектілеріне олардың дербес деректерінің таралып кету фактілері туралы хабардар етуді ұйымдастырады; 
21) дербес деректерді өңдеуді ұйымдастыру және дербес деректерді қорғау үшін жауапты тұлға үшін көзделген өзге функцияларды ҚР Заңнамасымен Банктің бейінді бөлімшелеріне тапсырады.  
20. Ішкі аудит басқармасы: 
1) жүргізілетін бақылау рәсімдері аясында Банктің осы Саясаттың, сондай-ақ Банктің дербес деректерге қатысты бекітілген нормативтік құжаттарының талаптарын сақтауын қамтамасыз ету бойынша ішкі бақылау жүйесінің тиімділігін бағалайды. 
21. Заң басқармасы: 
1) ҚР заңнамасының мониторингін және құқықтық нормалардың өзгеруі туралы ақпаратты мүдделі бөлімшелердің назарына жеткізуді ұйымдастырады;  
2) дербес деректерді өңдеумен байланысты даулар бойынша соттарда және мемлекеттік органдарда, сондай-ақ аталған саладағы заңнаманың бұзылуымен байланысты әкімшілік істерді және азаматтық істерді қарау кезінде Банктің мүдделерінің құқықтық қорғалуын қамтамасыз етеді. 
22. Банк процестерінің иелері дербес деректерді өңдеу мен қорғауды ұйымдастыру үшін жауапты Жұмыскерге Дербес деректер тізіліміне өзгерістер енгізу қажеттілігі туралы уақытылы ақпарат беруді қамтамасыз етеді. 
23. Дербес деректер тізілімін өзектендіру нысаны мен тәртібіне қойылатын талаптар Банктің ішкі нормативтік құжаттарымен бекітіледі.  
6-тарау. Дербес деректерді өңдеу процесін басқару жүйесін ұйымдастыру 
24. Дербес деректер субъектісінің дербес деректерін өңдеу оның дербес деректерді жинауға және өңдеуге берген келісімі негізінде немесе ҚР заңнамасында көзделген өзге жағдайларда жүзеге асырылады. 
25. Дербес деректер субъектісінің денсаулық жағдайына қатысты дербес деректердің арнайы санаттарын өңдеу Дербес деректер субъектісінің өзінің дербес деректерін өңдеуге жазбаша келісімімен, сондай-ақ егер Дербес деректер субъектісі дербес деректерді жалпыға бірдей қолжетімді етсе, онсыз жүзеге асырылады. 
26. Егер ҚР заңнамасында өзгеше көзделмесе, Банк дербес деректерді өңдеуді Дербес деректер субъектісінің келісімімен басқа тұлғаға тапсыруға құқылы. Мұндай Дербес деректерді өңдеу Банк пен үшінші тұлға арасында жасалған, төмендегілерді айқындайтын шарт негізінде ғана жүзеге асырылады: 
1) дербес деректерді өңдеуді жүзеге асыратын үшінші тұлғаның дербес деректермен жасайтын әрекеттер (операциялар) тізбесі; 
2) дербес деректерді өңдеу мақсаттары; 
3) үшінші тұлғаның дербес деректердің құпиялылығын сақтау және өңдеу кезінде олардың қауіпсіздігін қамтамасыз ету міндеттемелері, сондай-ақ өңделетін дербес деректерді қорғауға қойылатын талаптар. 
27. Банк ҚР заңнамасына сәйкес мемлекеттік органдардың өкілеттіліктері аясында оларға дербес деректерді беруді жүзеге асырады. 
28. Банк Дербес деректер субъектісінің дербес деректерін өңдеуді тапсырған тұлғалардың іс-әрекеттері үшін Банк Дербес деректер субъектісі алдында жауапты болады. 
29. Өңделетін дербес деректерге қолжетімділік тек өзінің лауазымдық міндеттемелерін орындауына байланысты қажет болған Банк Жұмыскерлеріне және ең төменгі жеткіліктілік қағидаларын сақтай отырып ұсынылады. 
30. Дербес деректердің өңделуі осындай өңдеу мақсатына жеткен кезде, сондай-ақ ҚР заңнамасында көзделген мерзім өткеннен кейін тоқтатылады. Егер ҚР заңнамасында өзгеше көзделмесе, дербес деректердің өңделуі үшінші тұлғаларға Дербес деректер субъектісінің келісімінсіз дербес деректерді ашпау және таратпау міндеттемесі деп түсінілетін құпиялылықты ұстана отырып жүзеге асырылады. 
31. Банк өз тарапынан, жеке тұлғалардың дербес деректеріне қол жеткізе алатын өзінің үлестес тұлғаларының тарапынан, өзінің Жұмыскерлері тарапынан Дербес деректер субъектісінің дербес деректерінің құпиялылығын қамтамасыз етеді, сондай-ақ жоғарыда аталған тұлғалардың дербес деректерді заңнамаға, Дербес деректер субъектісімен жасалған шартқа немесе өзге келісімге сәйкес мақсаттарда ғана пайдалануын қамтамасыз етеді. 
32. Өңделетін дербес деректердің қауіпсіздігін қаматасыз етуді Банк ҚР дербес деректер туралы заңнамасының, оған сәйкес қабылданған нормативтік құқықтық актілердің талаптарын ескере отырып, банктiк, коммерциялық құпияны және заңмен қорғалатын өзге де құпияны құрайтын ақпаратты қорғау жөніндегі ұйымдастырушылық-техникалық және құқықтық іс-шаралардың бірыңғай кешенді жүйесі аясында жүзеге асырады. Банктің ақпараттық қауіпсіздік жүйесі ақпараттық қауіпсіздіктің халықаралық және ұлттық стандарттарының талаптары, сондай-ақ үздік әлемдік тәжірибелер негізінде үздіксіз дамып, жетілдіріледі. 
7-тарау. Жауапкершілік
33. Банктің барлық жұмыскерлері Банктің ішкі нормативтік құжаттарына сәйкес осы Саясаттың ережелерін орындамағаны, не тиісті түрде орындамағаны үшін жеке жауапкершілікті көтереді.  
8-тарау. Қорытынды ережелер 
34. Осы Саясаттың талаптары Банктің барлық жұмыскерлеріне (штаттық, уақытша, келісімшарт бойынша жұмыс істейтін және т.б.), оның ішінде Банктің ақпаратты өңдеу процестерінде іске қосылған ақпараттық қауіпсіздікті басқару жүйесінің қолданылу аясына кіретін үшінші тұлғалармен (мердігерлер, аудиторлар және т.б.) қарым-қатынастарда қолданылады. 
35. Банктің барлық жұмыскерлері жеке тұлғалардың дербес деректерін өңдеу қағидалары мен талаптарын ұстанбағаны үшін, сондай-ақ ҚР заңнамасына сәйкес дербес деректерді таратқаны немесе заңсыз пайдаланғаны үшін азаматтық-құқықтық, әкімшілік және ҚР заңнамасымен көзделген өзге де жауапкершілікті көтереді. 
36. Осы Саясатқа өзгерістер мен толықтырулар қажеттілігіне қарай, сондай-ақ ҚР Заңнамасының және Банктің ішкі нормативтік құжаттарының талаптарына сәйкес енгізіледі. 
37. Осы Саясаттың сақталуын ағымдағы бақылау ҚжАҚД жүктеледі. 
38. Осы Саясаттың нормаларының сақталуын жалпы бақылау Банк Басқармасына жүктеледі. 
26 беттің. 0 

